
P15 娛樂

由凌文龍、楊偲泳
（Renci）、陳湛文（Peter）、

林子傑、黃德斌主演，人氣劇集《大叔的
愛》導演郭家禧（CK）及導演李振傑（Jack）聯合執

導的黑色幽默喜劇《UFO離奇命案》，早前在本港上映，已衝破200萬
票房，更罕見地於上映第二日便超越開畫日票房，反映口碑持續攀升。除了獲業內人士讚賞外，

社交平台Threads上亦大讚演員互動搞笑，故事情節驚喜同反轉不斷，劇本方面更獲一致好評，當中
有網民表示「300萬資金、拍咗一齣娛樂性極高嘅港產片，而創意度算今年本土作品中最高！」

故事講述25年前，
小學生「豪仔」

在東頭山離奇失蹤，被指遭外
星人綁架，成為神秘都市傳說。25年

後，一對網紅情侶為吸引流量，重返事發
現場拍攝整蠱短片，豈料假戲真做釀成真
命案，隨後神秘勒索短訊、外星人現身、
眾人離奇失去記憶等荒誕事件接連發生，
一切竟與25年前的失蹤案互相呼應，事
件愈演愈失控，笑料與反轉不斷。

陳湛文搏到盡捱凍露股

陳湛文飾演戲裏核心角色之一「阿
金」，提到電影於冬天期間拍攝，有數天
更遇上當時最寒冷天氣之晚上於馬鞍山取
景，拍攝當天僅得攝氏12度，一向專業
的 Peter 表示：「幸好當時唔係晚晚都
凍，只係有幾晚特別凍，當然為咗保持身
體啲肌肉和暖，我哋全部人都着多件打底
加暖包，因為都知道拍攝期緊迫唔敢
病。」相信在寒冷的天氣下一絲不掛，對
於Peter而言必定特別難忘；至於對其露
股演出則網上一片好評，獲網民勁讚瞓身
演出，Peter謙虛表示：「去到咁盡嘅原
因，一當然係相信導演以及團隊，二係我
覺得今時今日啲故事或人物係要去到咁盡
先貼近番現實，所以唔係我搏，而真係角

色與劇情需要。」
除了露股令觀眾驚喜嘩然，Peter在電

影中的妝容更是難以辨認，Peter笑言要歸
功於整個團隊：「個妝其實係集體創作，
因為要人信服佢係因打鬥而窒息，所以共
識咗係要發紫同埋口腫面腫又有啲污漬，
而當我一上咗呢個妝，成班演員望住我就
想笑，我就知道咁就啱嘞。唔使最早到化
妝，反而比其他乾淨妝仲快，哈哈！」

楊偲泳負傷堅持演出

另一邊廂，電影公司發布的幕後花絮
中，驚現女主角Renci在現場坐輪椅的片
段，原來Renci在開拍初期，在森林主景
中意外倒地，劇組見狀馬上將Renci送院
留醫，被確診為骨裂。由於電影以有限成
本拍攝，Renci受傷的翌日原定拍攝重要
的群戲場口，而劇本上每一場均需要
Renci參與其中。正當導演費煞思量如何
調度拍攝，Renci則如期現身片場，令兩
位導演大為感動。對於堅持負傷演出，
Renci笑言：「因為知道兩位導演CK同
Jack喺300萬資金下，每一個拍攝日，以
至每一場都係喺嚴密控制成本下實行，加
上呢部戲以群戲為
主，每一個角色嘅
參與

度都缺一不可，因此休息一
晚，照常去到片場，盡力配合
拍攝。」Renci更笑言時常被
眾拍檔推輪椅整蠱，正面地看
也是加強默契的一種方式！

黃德進出資300萬助圓夢

電影背後還有一個動人
故事，源於出品人黃德進
（Eddie）與兩位導演是中
學同學。相識近 20 年，
Eddie兌現年少戲言，在摯
友事業低潮時出資支持他
們拍自己想講的故事。這份信任貫穿全
片，主演們無不深受打動。凌文龍讚賞導
演在有限預算下以兩個主景拍出豐富層
次，集體創作火花不斷，而Renci直言有
人願拿300萬投進「離奇」劇本
極為大膽；黃德斌慶幸遇上這班
熱血團隊；首次擔綱的林子傑更
形容Eddie如「白武士」，將真
實的兄弟情融入作品。

